
譴瘧鬼

作者：韓愈　唐

本作品收錄於《昌黎先生集》

《漢舊儀》：“顓頊氏有三子，生而亡去為疫鬼。一居江水，一為瘧鬼。”此詩首云：

“屑屑水帝魂，謝謝無余輝。”末雲“湛湛江水清，歸居安汝妃”者此也。與前詩皆有

所諷，當是元和十三年，為刑部侍郎時作。

屑屑水帝魂，謝謝無余輝。如何不肖子，尚奮瘧鬼威。乘秋作寒熱，翁嫗所罵譏。求食

歐泄間，不知臭穢非。[1]醫師加百毒，[2]熏灌無停機。灸師施艾炷，[3]酷若獵火圍。

詛師毒口牙，舌作霹靂飛。符師弄刀筆，丹墨交橫揮。咨汝之胄出，門戶何巍巍？祖軒

而父頊，未沫於前徽。[4]不修其操行，賤薄似汝稀。豈不忝厥祖，[5]靦然不知歸。[6]

湛湛江水清，歸居安汝妃。清波為裳衣，白石為門畿。呼吸明月光，手掉芙蓉旗。降集

隨九歌，飲芳而食菲。贈汝以好辭，出汝去莫違。

註釋

↑ 歐或作嘔，泄或作洩。《嚴助傳》：“夏時歐泄霍亂之病相屬。”字正作歐泄。

↑ 《周禮》：“醫師掌醫之政令，聚毒藥以供醫事。”

↑ 灸音疚。

↑ 沫或作昧，或作法。沫，已也。《離騷經》：“芬至今猶未沫。”又《選�劉孝標書》

：“音徽未沫。”

譴瘧鬼

↑ 《詩》：“無忝爾祖。”

↑ 《詩》：“有靦面目。”靦，他典切。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

